
“Formosa chit ê só͘-chāi chin-chiàⁿ miâ ha̍h sū-si̍t. 
Tó lāi sī iû chòng-lē ê lūn-á kap soaⁿ-me̍h cho͘ sêng-
-ê. Kôaⁿ--lâng ê sî, soaⁿ-téng mā ē lo̍h-seh; goán tī 
chng-kha teh kiâⁿ-tah ê sî, tio̍h chhin-chhiūⁿ tī So͘-
kek-lân. M̄-koh joa̍h--lâng ê thiⁿ-khì kap lán kò͘-hiong 
chin bô kāng, tiāⁿ-tiāⁿ ū hong-thai, lo̍h-tōa-hō͘, koh 
ū lûi-kong sih-nah kèⁿ-kèⁿ-kiò. Tī chia kui-nî-thàng-
thiⁿ lóng ē-tàng chia̍h tio̍h kok-chióng hó-chia̍h ê 
kóe-chí.

Tī chhiū-nâ lāi, ài sè-jī, hoān-sè ē khì tú-tio̍h o͘-hîm, 
pà, soaⁿ-ti kap kún-chúi-bo̍k-á. Koh ū chin-chē ngó͘-
hoe-cha̍p-sek ê ia̍h-á kap chiáu-á sì-kè poe, hō͘ gún 
kám-kak chhin-chhiūⁿ tī thian-tông hiah-nī-á súi.” 
“Chia ê lâng lóng chin iú-siān, in kā gún tòng-chò 
chhin-lâng án-ne tùi-thāi. I-lâi-sa khì chham-koan 
chng-siā ê sî-chūn, tiāⁿ-tiāⁿ ín-khí tong-tē hū-jîn-
lâng ka chù-ì, in tùi I-lâi-sa ê chhēng-chhah chin him-
siān, te̍k-pia̍t sī tùi ū lè-suh ê kûn chiok hòⁿ-hiân. 
Ū chi̍t piàn, chi̍t ê tong-tē hū-lú, sīm-chì khì hian i 
ê kûn, siūⁿ-beh khòaⁿ kûn lāi-té sī m̄ sī ū chhàng 
mih-á.” “Gún iōng Tâi-gí kà in chhiò͘ⁿ nn̄g tè So͘-kek-
lân ê bîn-iâu “Hia-ū chi̍t ê khoài-lo̍k ê tó͘-sū”, kap “Iâ-
so͘ ê miâ chin tiⁿ-bi̍t”. Thiaⁿ tio̍h in ê koa-siaⁿ, tio̍h 
chhin-chhiūⁿ tī kò͘-hiong kāng-khoán.”

